
Kunsill Lokali |ebbu[ - G]awdex

Triq il-Knisja, |ebbu[

Nru. tat-Telefon:- 21563056  Nru. tal-Fax:- 21563322

E-mail:- zebbug.gozo.lc@gov.mt  Website:- zebbuggozo.com
AVVIŻI MILL-KUNSILL LOKALI TAŻ-ŻEBBUĠ
 
ILWIEN IR-REBBIEGĦA
 
Bħalissa għaddejjin bil-preparamenti biex norganizzaw l-ispettaklu ta’ ‘ILWIEN IR-REBBIEGĦA  li issa daħal sew fil-kalendarju tal-lokalita’ tagħna.  Din is-sena dan l-ispettaklu ser inżommuh nhar is-Sibt u l-Ħadd 16 u 17 ta’ April 2011 ġewwa Pjazza L-Assunta.  Qiegħdin norganizzaw fuq jumejn billi din is-sena l-Ħadd ta’ qabel JUM IL-LOKALITA’  nhar it-28 ta’ April 2011 ser ikun L-GĦID IL-KBIR u ser inżommu Jum il-Lokalita’ bħala l-qofol ta’ l-attivitajiet li norganizzaw.  Minn naħa l-oħra ma nistgħux norganizzaw attivitajiet nhar il-ġimgħa Festa ta’ Santa Marija Addolorata. Għalhekk nhar is-Sibt 16 ta’ April 2011 ser ikollna l-ispettaklu ta’ KANT  u LOGĦOB TAN-NAR TAL-ART fejn fost l-oħrajn ser ikollna l-kor REĠINA ANGELORUM, is-soprana JACQUELINE VELLA, THE GREEN FIELDS, SINERGY BAND, GEORGINA U LUDVIC GALEA u dan kollu ser ikun ippreżentat minn AUGUSTO CARDINALE fejn is-serata tas-Sibt tiġi fi tmiemha b’ logħob tan-nhar tal-art.  Sakemm qiegħdin niktbu dawn l-avviżi filwaqt li għandna konferma tal-parteċipazzjoni lokali għadna niffaċjaw il-problema tal-ġarr tan-nar bejn Malta u Għawdex.  Dan ifisser li għalkemm jista’ jiġri li ma jkolniex parteċipazzjoni minn Malta l-ispettaklu tal-logħob tan-nar tal-art ser isir xorta minn kamra tan-nar u liċenzjati lokali u dan għandu jattira għadd kbir ta’ dilettanti u ammiraturi tal-logħob tan-nar tal-art lejn il-lokalita’ tagħna.  Il-ĦADD 17 ta’ April 2011 ser ikollna il-marċ mill-Banda Santa Marija fid-9.00 a.m li jibda minn Triq il-Knisja fejn jiġi segwit minn parata biż-żwiemel lejn Pjazza l-ASSUNTA fejn fid-9.30 a.m. jsir it-Tberik tal-Pets u annimali.  L-ispettaklu jkompli ġewwa Pjazza L-ASSUNTA bid-daqq tradizzjonali Malti mill-grupp folkloristiku TA’ SEGUNA  kif ukoll b’ ikla ta’ nofsinhar fejn b’ 10 ewro tkun tista’ tiekol nofs fenek jew biċċa majjal bil-patata l-forn kif ukoll karawett u tazza inbid.  Din l-ikla ser tkun akkumpanjata b’ GĦANA TRADIZZJONALI  Malti minn 4 għannejja popolari Maltin kif ukoll daqq mid-duo ta’ SPIRO SILLATA  fuq il-mandolina.  Minn dawn l-avviżi nappellaw il-ko-operazzjoni ta’ kulħadd u min jixtieq jattendi għal-ikla ta’ nofsinhar huwa ġentilment jinkiteb il-Kunsill sa nhar il-Ħamis 14 ta’ April 2011.  Nappellaw ukoll lil min iġib il-Pets biex ikunu miżmuma fuq l-istandards aċċettabli bħal per eżempju l-għasafar iridu jkunu ġo gaġeġ kbar għax jista’ jkollna osservaturi fostna mill-membri tal-ANIMAL WELFARE.  Grazzi bil-quddiem tal-ko-operazzjoni.
 
IL-PREMJU ŻEBBUĠI GĦAL DIN IS-SENA
 
Fl-aħħar laqgħa tal-Kunsill Lokali ġie deċiż b’ vot unanimu li l-Premju Żebbuġi għal din is-sena 2011 jmur għal kor SANTA MARIJA li kien twaqqaf snin ilu mil-mibki Dun Ġużepp Cini.  Dan il-kor kien janima l-quddies tal-parroċċa tagħna flimkien ma’ Maestro Anton Mallia kif ukoll l-innu l-Kbir ta’ Santa Marija nhar il-Festa tagħna ma’ Wiġi Cini.  Filwaqt li nawguraw kull suċċess lil dan il-kor nifirħu lil kull min kien xi darba jew oħra kien jifforma parti minnu. 

